
Hana yari umugore mwiza, ashakana na Elukana, 
umugabo mwiza.  Bose baramyaga Imana kandi 
bakagirira abandi neza.  Ariko hari ikintu cyaburaga 
mu buzima bwa Hana.  Yifuzaga kubyara umwana!  

yarategereje, arasenga, 
ariringira kandi akomeza 
gutegereza birushijeho.



Buri mwaka, Hana yajyaga 
gusenga mu buturo 
bw’Imana.  Umwaka umwe 
asezeranya Imana ko 
nimwemerera akabyara 
umwana w’umuhungu, 
azatanga uwo muhungu 
agakorera Imana 
iteka ryose.



Eli umusaza 
w’umutambyi abona 
Hana asenga.  
Atekereza ko Hana 
yasinze kuko iminwa 
ye yaranyeganyegaga 

ariko nta majwi 
asohoka.  Eli  
akabukira Hana!



Ariko Hana abwira Eli 
iby’ isengesho rye ryo 
kubona umwana 
n’isezerano yahaye 
Imana.  Eli aramusubiza 
ati “genda amahoro, 
kandi Imana ya Isirayeli 
iguhe icyo wayisabye.”  
Amagambo ya Eli 

asubiza Hana   
ibyiringiro.



Hashize iminsi umunezero wuzura umutima wa Hana.  
“Uwiteka aramwibuka” kandi asubiza isengengesho 
rye.  We na Elukana bita umwana wabo w’umuhungu 
Samweli (bisobanuye ngo “numviswe n’Imana”).  Ese 
Hana yaba yaributse uwiteka n’isezerano yamuhaye?



Hana arekera kujya 
mu rusengero buri 
mwaka.  Oh, nshuti!  
Ese Hana yari yishe 
isezerano Yagiranye
n’Imana?  Oya, Hana 
yari ategereje ko 
Samweli akura ngo 
abone uko azajya kuba 
ku rusengero kandi 
afashe Eli mu murimo 
w’Imana.  Arangije 
amuzana kurusengero.



Imana iha agaciro 
ubwizerwa 
bukomeye bwa 
Hana.  Nyuma ya 

Samweli, Imana 
imuha abandi 
bahungu batatu 
n’abakobwa babiri.  
Buri mwaka Hana 
yajyaga ku rusengero 
kuramya Imana –
akanazanira Samweli 
umwenda yabaga 
yamudodeye.



Samweli ntabwo ariwe wenyine 
wafashaga Eli.  Abana ba Eli, Hofuni 
na Finehasi, nabo barakoranaga.  
Ariko ntibumviraga Imana bagakora 
ibintu bibi, kandi ntibahinduka no 

mu gihe se Eli 
yabingingaga.  
Eli yakabaye 
yarabirukanye 
ntibongere gukora 
mu rusengero.  
Ariko we ntabyo 
yakoze.



Ijoro rimwe, 
Samweli yumva ijwi 
rimuhamagara.  
Umuhungu yibwira ko 
ari Eli umuhamagaye.  
“Ati ndi hano,” Eli 
aramusubiza ati 
“sinigeze 
nguhamagara.”  Ibi 
biba inshuro eshatu.  
Noneho Eli amenya 
ko Imana ishaka 
kuvugisha Samweli.



Eli abwira Samweli 
ati, “niyongera 
kuguhamagara, uze 
kuvuga uti” vuga 
mwami umugaragu 
wawe arumva.   
Kandi Imana 
yongera 
guhamagara, iha 
Samweli ubutumwa 
bw’ingezi.



Mu gitondo Eli ahamagara Samweli.  Aramubaza 
ati “ni iki Imana yakubwiye?”  Yari inkuru mbi 
cyane - ko Imana igiye kurimbura umuryango wa Eli 
wose kubera ibibi bya Hofuni na Finehasi.



Umuburo w’Imana urasohora.  Mu ntambara 
n’abafilisitiya, Abahungu babiri ba Eli bakiranirwa 
bayobora Isanduku y’Imana imbere y’ingabo 
z’abisirayeli.  Abanzi banyaga isanduku 
kandi bica Hofuni na Finehasi 
n’abandi bisirayeli benshi.  Eli 
abyumvise, ava ku ntebe ye 
yikubita hasi, avunika ijosi, 
kandi apfa kuri uwo munsi.



Isanduku y’Imana itera ibibazo mu bafilisitiya.  
Bayishyira mu ngoro ya Dagoni, ikigirwamana cyabo.  
Mu gitondo, basanga ikigirwamana Dagoni cyaguye 
cyubamye.  Abafilisitiya begura Dagoni – ariko 
igitondo gikurikiyeho barongera bagisanga hasi.  
Ubu bwo Dagoni yari yashwanyaguritse.



Uburwayi n’urupfu 
biragwira mu bafilisitiya.  
Kugira ngo bamenye ko 
ari Imana irimo 
kubahana, abafilisitiya 
bafata inka z’imbyeyi 
ngo zikurure igare 
rigeretseho isanduku.  
Ariko basiga inyana zazo.  
Bati “inka nizizamuka 
zijya muri Isirayeli, 
zigasiga inyana zazo, 
turamenya ko Imana ari 
yo yabikoze.”  Kandi 
inka zirabikora!



Noneho Samweli, wari 
umaze kuba umugabo, 
avugana n’ubwoko bwose 
bw’abisirayeli ati “ni 
mugarukira uwiteka 
n’umutima wanyu wose . . . 
Azabakiza ukuboko 
kw’abafilisitiya.”  Abantu 
bumvira umuhanuzi 
w’umwizerwa w’Imana.  
Maze ukuboko kw’Uwiteka 
guhindukirira kurwanya 
Abafilisitiya iminsi yose 
ya Samweli.



Samweli, Umuhungu wakoreraga Imana

inkuru yo mu Ijambo ry’Imana, Bibiliya

Yavuye mu gitabo cya

1 Samweli 1-7

"Guhishurirwa amagambo yawe bizana umucyo." 
Zaburi 119:130



Iherezo



Iyi nkuru itubwira iby’Imana yacu 
nziza yaturemye kandi ishaka ko tuyimenya.

Imana izi ko twakoze ibintu bibi, yita icyaha.  Igihano cy’icyaha 
ni urupfu, ariko Imana iragukunda cyane kuburyo yohereje 

umwana wayo w’ikinege, Yesu, apfira ku musaraba maze ahanwa 
kubw’ibicumuro byawe.  Hanyuma Yesu arazuka, ajya mu rugo mu 

ijuru!  Niba wizera Yesu kandi ukamusaba imbabazi z’ibyaha 
byawe, azabikora!  Azaza, abe muri wowe, kandi uzabana nawe 

ubuzira herezo.

Niba ushaka kuva mu byaha byawe, bwira Imana uti: 
Ku nshuti yanjye Mana, Nizera ko Yesu ari jye yapfiriye kandi 

ko uyu munsi ari muzima.  Ndakwinginze ngwino mu buzima 
bwanjye, mbabarira ibyaha byanjye, kugira ngo none aha mbashe 
kubona ubuzima bushya, kandi umunsi umwe nzaze kubana nawe 

ubuzira herezo.  Mfasha kukumvira no kubaho ku bwawe 
nk’umwana wawe.  Amina.

Soma Bibiliya maze uvugane n’Imana buri munsi!   Yohani 3:16

